
   Укçапа эрех, хĕрарăм

Салатрĕç ман çемьене.

Çук халь манăн çемье, арăм.

Сулăнтăм çитмĕл енне...



Ăçта кăна эп пулмарăм!

Ăна Турă çех пĕлет.

Мĕнле чăттăр путлĕ арăм?

Кайран ăна мĕн кĕтет?..



Темшĕн çапла эп çамрăкла

Ытла нумай йăнăшрăм.

Пĕлмен пурăнма урăхла —

Кая юлса ăнкартăм...



Никама усă тумарăм,

Хам та курман эп ăна.

Çĕр каçма çех тупнă арăм

Ырлăх кӳмест арçынна.



Вилсен палăк та ан лартăр,

Ăна эпĕ тивĕç мар.

Хĕрĕх кун иртсенех манăр,

Никама эп кирлĕ мар.



Çамрăксем! Ман пек ан пулăр,

Ан кайăр йăнăш çулпа.

Пурнăçа пит пĕлсе тăвăр,

Вăл юратмасть выляма.

  